
সেহি বেলা সহদেৱে কৰিলা প্ৰহাৰ।

অসুৰক ঢাকিলন্ত সূৰ্য্যৰ আকাৰ॥

ললাটত পৰি তালু পন্থে বাজ ভৈল।

নিজ ৰূপ ধৰিয়া সূৰ্য্যৰ পন্থে গৈল॥ ২৮০

যেহি বেলা অসুৰৰ ললাট ভেদিলা।

পৰ্ব্বত আকাৰে যেন ঢলিয়া পৰিলা।

হাত ভৰি আছাৰিয়া উৰ্দ্ধমুখ কৰি।

নিমিষেকে প্ৰাণ গৈল পৃথিবীত পৰি॥ ২৮১

জঙ্ঘাসুৰ মহাবীৰ ৰণত পৰিল।

চৈধ্য হাত মান ভূমি তেখনে উঠিল॥

জয় জয় কৰে দেখি দেৱতা সকল।

ৰণত পৰিলা জঙ্ঘাসুৰ মহীপাল॥ ২৮২

ধন্য সহদেৱ বীৰ মাদ্ৰীৰ তনয়।

সবে দেৱগণে দুৰ্ব্বা পুষ্প বৰিষয়॥

জঙ্ঘাসুৰ মৰি যেবে গৈলা যমঘৰ।

দেখি ৰাক্ষসৰ সেনা কৰে হাহাকাৰ॥ ২৮৩

লোম নলৰিল যাৰ শিলাৰ সন্ধানে।

বৰ ছিদ্ৰে আঙ্গুষ্ঠি পড়িয়া গৈল প্ৰাণে॥

শঙ্কবৰ বৰে অসুৰৰ গৈলা প্ৰাণ।

দেখি সাধু সমস্তৰ উল্লাসিলা মন॥ ২৮৪






জঙ্ঘাসুৰৰ জন্ম বৃত্তান্ত


জন্মিজয় বোলে মোৰ সংশয় মিলিল।

সৰমাত কেনে জঙ্ঘাসুৰ উপজিল॥

		 এই পৃষ্ঠাটো শেষবাৰৰ কাৰণে ১ নৱেম্বৰ ২০২০ তাৰিখে ২০:০৮ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

